
 

CUSSEGL GROND 
Sessiun da december 2023    

Dumonda da la fracziun da la PLD concernent l'augment da l'attractivitad da l'activitad professiunala 

durant la pensiun (emprim sutsegnader Luzio) 

 

Er en il Grischun essan nus confruntads cun ina mancanza permanenta da forzas da lavur che ha consequenzas negativas per 
tscherts secturs da nossa economia e da nossa societad. La problematica s'accentuescha pervia da la ferma midada demografica 

cunzunt en il Grischun e pervia dal fatg, che bleras forzas spezialisadas cun experientscha sa retiran dal martgà da lavur, cura 
ch'ellas cuntanschan la vegliadetgna da pensiun. 

La dumonda sa tschenta, co che nus pudain mitigiar questa mancanza da forzas da lavur ed a medem temp trair a niz il potenzial 
e l'experientscha preziusa da la generaziun pli veglia. Co valitescha la Regenza la situaziun e nua vesa ella potenzial per 

augmentar l'attractivitad da l'activitad professiunala per persunas che han cuntanschì la vegliadetgna da pensiun? Las respostas 
a questas dumondas na vegnan betg mo a gidar a dumagnar las sfidas da la mancanza da forzas da lavur, mabain er a promover 

la creaziun d'in mund da lavur integrativ e confurm a la vegliadetgna. 
 

Sut l'aspect da questas explicaziuns drizzan las sutsegnadras ed ils sutsegnaders las suandantas dumondas a la Regenza: 
 

1. Tge mesiras tira la Regenza en consideraziun per encuraschar lavurantas e lavurants pli vegls da restar pli ditg en la vita 
professiunala? 

2. Vegnan fatgas ponderaziuns, en il rom da las pussaivladads da la Lescha d'armonisaziun da taglia ed en vista a l'incumbensa 
Hohl, da distgargiar fiscalmain lavurantas e lavurants en la vegliadetgna da pensiun? 

3. Prevesa la Regenza da prender mesiras per promover models dal temp da lavur flexibels u lavur parziala en la vegliadetgna 
da pensiun? 

4. Ha la Regenza l'intenziun da rinforzar la collavuraziun tranter interpresas e lavurantas e lavurants pli vegls per crear in 
ambient da lavur integrativ? 

 
Cuira, ils 7 da december 2023 

 
Luzio, Kuoni, Censi, Altmann, Bundi, Claus, Hartmann, Hohl, Holzinger-Loretz, Jochum, Kienz, Loi, Mittner, Natter, Pfäffli, 

Rodigari, Rüegg, Stiffler, Thür-Suter, von Tscharner, Weidmann, Wieland 
 

 


